
Canllawiau sWEEE

Ers mis Ebrill 2024 mae'n ofynnol i bob gweithle yng Nghymru gyflwyno deunyddiau
penodol ar wahan i'w hailgylchu.

Fel rhan o roi rheoliadau Ailgylchu yn y Gweithle ar waith fesul cam, o fis Ebrill 2026
ymlaen, bydd y gofyniad ar weithleoedd i gyflwyno gwastraff penodol ar wahan i'w
ailgylchu yn ymestyn i Gyfarpar Trydanol ac Electronig Gwastraff bach (SWEEE). Yn
flaenorol dim ond sWEEE heb ei werthu yr oedd yn ofynnol ei wahanu.

Beth yw sWEEE?

SsWEEE yw unrhyw eitem wastraff gyda phlwg, batri neu gebl sy'n llai na 50
centimetr ar ei ymyl hiraf. Mae hyn yn cynnwys holl dechnoleg ac eitemau trydanol
bach diangen eich sefydliad gan gynnwys er enghraifft, gliniaduron, ffonau, tegelli,
tostwyr, dyfeisiau meddygol, lampau a goleuadau ac thwis trydan.

Mae'r diffiniad cyfreithiol llawn, gan gynnwys rhestr o eitemau sWEEE darluniadol,
i'w weld yn atodiad 5 o Casglu Deunyddiau Gwastraff ar Wahan ar gyfer Ailgylchu:
Cod Ymarfer Cymru Mae'r diffiniad hwn yn cynnwys WEEE tebyg i rai domestig fel
tegelli a thostwyr yn ogystal ag eitemau mwy arbenigol annomestig fel dyfeisiau
meddygol llaw ac offerynnau ac offer diwydiannol.

Mae adran 5 o'r Cod Ymarfer yn rhoi manylion pellach ynghylch pa safleoedd sydd
wedi'u rhwymo o dan y Gyfraith.

1.1 Pam mae sWEEE bellach wedi'i gynnwys yn y Gyfraith Ailgylchu
yny Gweithle?

Mae'r gofyniad hwn wedi'i roi ar waith i sicrhau nad yw eitemau trydanol gwastraff
bach o weithleoedd yn cael ei waredu gyda gwastraff cyffredinol (bagiau du) ac yn
hytrach yn cael ei gadw ar wahan i wastraff arall er mwyn gallu ei ailgylchu.

Gellir ailgylchu 75% o'r deunyddiau mewn eitemau trydanol gwastraff. Os bydd
eitemau trydanol gwastraff yn mynd i safleoedd tirlenwi neu'n cael eu llosgi, mae
adnoddau gwerthfawr ac yn aml yn gyfyngedig fel aur, copr, alwminiwm a dur yn
cael eu colliam byth. Ar ben hynny, mae defnyddio deunyddiau wedi'u hailgylchu o
eitemau trydanol gwastraff i greu cynhyrchion newydd yn lleihau allyriadau carbon
ac yn lleihau ein dibyniaeth ar echdynnu deunyddiau crai a'r difrod amgylcheddol a'r
golled bioamrywiaeth gysylltiedig y gall hyn ei achosi.

Yn ogystal, mae llawer o eitemau trydanol bach yn cynnwys batris lithiwm-ion. Pan
gant eu rhoi yn y ffrwd wastraff gyffredinol (bagiau du), maent yn aml yn cael eu
cywasgu yn ystod y broses gasglu sy'n achos hysbys o danau gwastraff sy'n
niweidiol i'r amgylchedd ac yn economaidd.

1.2 sWEEE a Gwastraff Peryglus

Mae rhywfaint o sSWEEE wedi'i ddosbarthu fel gwastraff peryglus oherwydd
presenoldeb sylweddau niweidiol fel plwm, mercwri, a LIygryddion Organig Parhaus
(POPs), a geir yn gyffredin mewn cydrannau fel byrddau cylched, plastigau gwrth-
dan a batris. Fodd bynnag, nid ydyw i gyd yn beryglus. Mae'r dosbarthiad peryglus


https://www.llyw.cymru/casglu-deunyddiau-gwastraff-ar-wahan-ar-gyfer-ailgylchu-cod-ymarfer?_gl=1%2Aajqne7%2A_ga%2AMjA4ODkyMDU3Ny4xNzI2NDc5MDI1%2A_ga_L1471V4N02%2AczE3NDY2OTc1NDkkbzMxJGcwJHQxNzQ2Njk3NTQ5JGowJGwwJGgw
https://www.llyw.cymru/casglu-deunyddiau-gwastraff-ar-wahan-ar-gyfer-ailgylchu-cod-ymarfer?_gl=1%2Aajqne7%2A_ga%2AMjA4ODkyMDU3Ny4xNzI2NDc5MDI1%2A_ga_L1471V4N02%2AczE3NDY2OTc1NDkkbzMxJGcwJHQxNzQ2Njk3NTQ5JGowJGwwJGgw
https://www.llyw.cymru/casglu-deunyddiau-gwastraff-ar-wahan-ar-gyfer-ailgylchu-cod-ymarfer?_gl=1%2Aajqne7%2A_ga%2AMjA4ODkyMDU3Ny4xNzI2NDc5MDI1%2A_ga_L1471V4N02%2AczE3NDY2OTc1NDkkbzMxJGcwJHQxNzQ2Njk3NTQ5JGowJGwwJGgw
https://www.llyw.cymru/casglu-deunyddiau-gwastraff-ar-wahan-ar-gyfer-ailgylchu-cod-ymarfer?_gl=1%2Aajqne7%2A_ga%2AMjA4ODkyMDU3Ny4xNzI2NDc5MDI1%2A_ga_L1471V4N02%2AczE3NDY2OTc1NDkkbzMxJGcwJHQxNzQ2Njk3NTQ5JGowJGwwJGgw
https://www.llyw.cymru/casglu-deunyddiau-gwastraff-ar-wahan-ar-gyfer-ailgylchu-cod-ymarfer?_gl=1%2Aajqne7%2A_ga%2AMjA4ODkyMDU3Ny4xNzI2NDc5MDI1%2A_ga_L1471V4N02%2AczE3NDY2OTc1NDkkbzMxJGcwJHQxNzQ2Njk3NTQ5JGowJGwwJGgw

yn dibynnu ar faint y sylweddau hyn ac efallai na fydd rhai eitemau sWEEE yn
cynnwys yr elfennau hyn.

Ers 2005, mae gofyniad cyfreithiol wedi bod o dan reoliadau Gwastraff Peryglus
(Cymru) 2005 i gadw gwastraff peryglus, ac felly sWEEE peryglus, ar wahan i
wastraff arall.

Bydd y gofyniad newydd o dan reoliadau ailgylchu yn y gweithle yn sicrhau bod
rhaid cadw holl SWEEE o weithleoedd (peryglus a dim yn beryglus ill dau) ar wahan i
wastraff arall i'w brosesu ymlaen ac na ddylid ei roi yn eich bin gwastraff cyffredinol
yn 6l y gyfraith.

Er bod y rheoliadau gwastraff peryglus yn bodoli, gwyddom fod eitemau trydanol
gwastraff bach peryglus (a dim yn beryglus) yn dal i gael eu gwaredu mewn ffrydiau
gwastraff cyffredinol yng Nghymru bob blwyddyn, gan arwain at golli adnoddau
gwerthfawr a pheri risg tan. Bydd y ddau fframwaith rheoleiddio hyn nawr yn
cydweithio i sicrhau bod yr holl wastraff trydanol bach yn cael ei ddargyfeirio o
ffrydiau gwastraff gweddilliol er mwyn cefnogi ailddefnyddio neu ailgylchu
gwastraff trydanol bach yn ddiogel.

1.3 Sut fydda i'n gwybod a yw fy ngwastraff trydanol bach yn
beryglus ai peidio?

Bydd rhai gweithleoedd yn gwybod a yw eu gwastraff trydanol bach yn beryglus, er
enghraifft, oherwydd natur arbenigol eu busnes (e.e. cwmni peirianneg,
gwneuthurwr trydanol bach) neu oherwydd taflenni data neu ganllawiau'r
gwneuthurwr a gyflenwir gyda'r offer trydanol bach. Os nad ydych chi'n siwr, mae'r
Cod Ymarfer yn darparu dolenni i ganllawiau a all eich helpu i weithio hyn allan.
Fodd bynnag, os nad yw eich sWEEE wedi'i wirio i weld a yw'n beryglus, neu os
ydych chi wedi asesu eich gwastraff ac yn dal yn ansicr a yw'n beryglus ai peidio,
mae'r Cod yn esbonio y dylech chi gymhwyso'r egwyddor ragofalus a'i ddosbarthu
fel gwastraff peryglus a'i reoli yn unol & hynny. Mae rheolau ychwanegol ar gyfer sut
y mae'n rhaid symud a thrin gwastraff peryglus. Os oes gennych unrhyw
amheuaeth, siaradwch a'ch casglwr gwastraff i gytuno ar sut mae angen casglu a
rheoli eich eitemau.


https://www.legislation.gov.uk/cy/wsi/2005/1806/contents

Sut i baratoi

2.1 Archwiliad nwyddau trydanol bach

Er mwyn deall pa eitemau trydanol bach sydd gennych a'r ffordd orau o reoli‘ch
rhwymedigaeth i'w gwahanu ar gyfer eu hailgylchu ymlaen, byddai'n dda cynnal
adolygiad neu archwiliad o eitemau cymwys sy'n cael eu defnyddio ar hyn o bryd yn
eich gweithle y gallai fod angen eu gwaredu a'u hailgylchu yn y dyfodol. Gallai hyn
gynnwys deall hyd oes ddisgwyliedig eich eitem/eitemau trydanol presennol ac
ymchwilio a ellir adnewyddu'r eitem/eitemau presennol i ymestyn eu hoes
ddefnyddiol.

Eitem drydanol fach yw unrhyw beth gyda phlwg, batri neu gebl sy'n llai na 50
centimetr ar ei ymyl hiraf. Gallwch hefyd chwilio am y logo bin olwynion (ffigur 1) i
helpu i adnabod eitemau trydanol bach.

Gallai cynnal archwiliad o'r fath eich helpu i benderfynu, er enghraifft, a allai fod
angen casgliad SWEEE arnoch, pa fath o gasglwr fyddai orau i chi, pa mor amly
gallai fod angen casgliad arnoch, neu a yw danfon eich eitemau i siop neu ganolfan
ailgylchu yn opsiwn gwell ar gyfer eich gweithle (gweler yr adran 'Sut i Ailgylchu
sWEEE' isod).

Ffigur 1

Ar 8li chi gwblhau adolygiad o'r eitemau trydanol ac electronig bach sy'n cael eu
defnyddio, byddai hefyd yn ymarfer defnyddiol ichi adolygu eich biniau gwastraff
cyffredinol ac ailgylchu presennol ar gyfer eitemau trydanol bach yn rheolaidd.

Gallai hyn eich helpu i nodi, er enghraifft, a yw staff yn defnyddio'r biniau i waredu
SsWEEE yn anghywir, gan dynnu sylw at yr angen i weithredu, fel hyfforddiant staff,
gwybodaeth ychwanegol neu arwyddion cliriach, neu ddarparu cynhwysydd ar
wahan ar gyfer sSWEEE os nad oes gennych un eisoes.


https://www.wrap.ngo/resources/campaign-assets/workplace-recycling-imagery-recycling-signage-and-containers

Os oes gennych finiau sy'n wynebu'r cyhoedd, er enghraifft busnesau hamdden ac
adloniant, efallai y bydd angen cynnal archwiliad gwastraff o'r biniau hyn i nodi
unrhyw sWEEE sy'n cael ei waredu'n anghywir gan westeion neu ymwelwyr. Er
enghraifft, gall biniau gwastraff cyffredinol mewn meysydd carafanau a gwersylla
ddod o hyd i eitemau bach fel ffaniau trydan, teganau plant neu oleuadau y bydd
angen eu rhoi ar wahan yn eu cynhwysydd sWEEE eu hunain i'w casglu.

2.2 Paratoi staff

Mae'n bwysig bod yr holl staff yn ymwybodol na ddylid gwaredu nwyddau trydanol
gwastraff bach yn y gwastraff cyffredinol (bagiau du) na biniau gwastraff
ailgylchadwy eraill a sut a ble y dylid eu storio yn lle hynny cyn eu casglu neu eu
cludo i gyfleuster gwastraff trwyddedig.

Er mwyn helpu gydag ymgysylitiad staff, efallai y byddai'n ddefnyddiol esbonio'r
risgiau sy'n gysylltiedig a rhoi eitemau trydanol bach mewn biniau a manteision eu
hailgylchu yn lle hynny.

Sut i Gydymffurfio

3.1 Ailddefnyddio ac atgyweirio

Er mwyn newid i economi fwy cylchol, mae'n bwysig ein bod ni i gyd yn cymryd
camau i sicrhau bod cynhyrchion yn cael eu cadw mewn defnydd cyhyd a phosibl.
Wrth brynu nwyddau yn y lle cyntaf, ceisiwch ystyried pa mor hir fydd oes yr eitem
a pha mor hawdd yw ei thrwsio.

Os oes gennych chi eitemau trydanol bach nad oes eu hangen arnoch chi mwyach,
dylech chi ystyried yn gyntaf a ellir eu hailddefnyddio, trwy eu trosglwyddo i staff,
neu eu rhoi i sefydliadau ailddefnyddio lleol. Os oes gennych chi eitemau trydanol
bach nad ydyn nhw'n gweithio mwyach, dylech chi ystyried a ellir eu hatgyweirio
neu eu hadnewyddu i ymestyn eu hoes.

Os nad yw atgyweirio a/neu ailddefnyddio yn opsiwn ar gyfer eich eitemau trydanol
bach a'ch bod yn penderfynu bod yn rhaid i chi gael gwared ar yr eitem/au, bydd
angen i chi sicrhau eu bod yn cael eu cadw ar wahan i bob math arall o wastraff a'u
hailgylchu.

3.2 Sut mae ailgylchu sWEEE?

Lle nad yw atgyweirio a/neu ailddefnyddio eich sWEEE yn bosibl, a'ch bod yn
penderfynu bod yn rhaid i chi gael gwared ar eich eitem/au, mae'n ofynnol i
weithleoedd gadw eu sWEEE ar wahan i fathau eraill o wastraff a sicrhau ei fod naill
ai'n cael ei gasglu neu ei ddanfon i'w ailgylchu ymlaen. Mae'r opsiynau ar gyfer
casglu neu ollwng eich sWEEE yn gyfrifol yn cynnwys:

e gwirio gyda gwneuthurwr/cynhyrchydd gwreiddiol eich eitemau trydanol,
sydd yn aml & chyfrifoldeb i gymryd trydanol gwastraff yn 6l ar ddiwedd eu
hoes

e gwirio a all yr eitem fynd yn 6l i gynllun dychwelyd lleol yn y siop — mae hyn
yn aml yn bosibl os yw'r eitem drydanol fach yn ddefnydd deuol (h.y. eitem
gyffredin y gellir ei defnyddio mewn lleoliad cartref ac annomestig fel tegell,
sychwr gwallt neu dostiwr) (gweler yr adran danfon isod am ragor o
wybodaeth am siopau’'n cymryd eitemau’n 6l)

e gwirio a fydd eich Awdurdod Lleol yn caniatau ichi fynd &'ch eitem/eitemau i
Ganolfan Ailgylchu Gwastraff y Cartref (HWRC) sy'n caniatdu mynediad i
gwsmeriaid masnachol

e mynd a'r eitem/au i leoliad danfon neu ddychwelyd preifat a ganiateir a fydd
yn derbyn sWEEE eich gweithle

e gwneud trefniadau gyda chasglwyr gwastraff proffesiynol trwyddedig, fel
cwmniau masnachol neu'ch awdurdod lleol, i'ch eitem/eitemau gael eu casglu
(ar wahan i bob deunydd arall) a'u hailgylchu

e gweithio gyda sefydliadau Gwaredu Asedau Technoleg Gwybodaeth (ITAD)
sy'n ymdrin ag offer TG ar ddiwedd ei oes gwneud trefniadau uniongyrchol
gydag ailgylchwyr trydanol arbenigol (Cyfleusterau Triniaeth Awdurdodedig

Cymeradwy (AATFs))

Mae'n rhaid i gasglwyr gwastraff sy'n casglu sWEEE wneud hynny ar wahéan i
ddeunyddiau eraill a pheidio a'i gymysgu wedyn. Mae'n ofynnol iddyn nhw ei anfon
i'w ailgylchu, fel gyda phob deunydd penodol o dan y Deddfau Ailgylchu yn'y
Gweithle.

3.3 Storio, casglu a/neu ollwng eich sWEEE

3.3.1. Storio

Mae'n debygol mai symiau bychain o SWEEE y bydd llawer o weithleoedd yn ei
gynhyrchu. Os yw hyn yn wir yn eich gweithle chi, efallai na fydd angen bin sWEEE
parhaol ar gyfer casglu. Cadwch yr eitem/au ar wahan ac allan o'ch biniau
gwastraff cyffredinol neu finiau ailgylchu eraill nes eich bod yn barod i'w hailgylchu.

Yn dibynnu ar faint o SWEEE a gynhyrchir, gall eich cwmni gwastraff ddarparu
cynhwysydd penodol i roi eitemau ynddo i'w casglu. Os oes angen cynhwysydd
penodol arnoch ar gyfer casglu gwastraff trydanol bach, gwnewch yn siwr bod yr
holl staff yn ymwybodol ohono a beth i'w ddefnyddio ar ei gyfer. Gellir lleoli hwn yn
eich ardal storio gwastraff ddiogel a rhaid ei amddiffyn rhag y tywydd. Yna gellir
trefnu casgliad unwaith y bydd digon o sWEEE wedi'i gynhyrchu ar sail ad hoc neu
gallech drefnu casgliad rheolaidd os ydych chi'n cynhyrchu sWEEE yn fwy
rheolaidd. Ni ddylech gywasgu na chywasgu unrhyw sWEEE yn fecanyddol yn ystod
storio a chludo. Mae hyn er mwyn lleihau gwasgariad llygryddion a'r risg o danau a
achosir gan ddifrod i fatris.

Dylid trafod a chytuno ar faint fydd i'w gasglu ac amlder y casgliad gyda'ch casglwr
gwastraff.


https://naturalresources.wales/permits-and-permissions/public-register-of-weee-approved-authorised-treatment-facilities-and-approved-exporters/?lang=cy
https://naturalresources.wales/permits-and-permissions/public-register-of-weee-approved-authorised-treatment-facilities-and-approved-exporters/?lang=cy
https://www.llyw.cymru/casglu-deunyddiau-gwastraff-ar-wahan-ar-gyfer-ailgylchu-cod-ymarfer?_gl=1%2Aajqne7%2A_ga%2AMjA4ODkyMDU3Ny4xNzI2NDc5MDI1%2A_ga_L1471V4N02%2AczE3NDY2OTc1NDkkbzMxJGcwJHQxNzQ2Njk3NTQ5JGowJGwwJGgw
https://www.llyw.cymru/casglu-deunyddiau-gwastraff-ar-wahan-ar-gyfer-ailgylchu-cod-ymarfer?_gl=1%2Aajqne7%2A_ga%2AMjA4ODkyMDU3Ny4xNzI2NDc5MDI1%2A_ga_L1471V4N02%2AczE3NDY2OTc1NDkkbzMxJGcwJHQxNzQ2Njk3NTQ5JGowJGwwJGgw

3.3.2. Casglu

Nid oes angen i weithleoedd gael un contract gyda'r un casglwr gwastraff ar gyfer
yr holl ddeunyddiau a gynhyrchir. Gallwch gael mwy nag un contract ar waith ar
gyfer eich anghenion gwastraff gwahanol. Efallai y bydd angen i chi ddod o hyd i
gontractwr newydd ar gyfer casglu unrhyw sWEEE rydych chi'n ei gynhyrchu a'i
waredu.

Eich cyfrifoldeb chi fel cynhyrchydd y gwastraff yw sicrhau bod y sSWEEE yn cael ei
gasglu ar wahan i'w ailgylchu gan gwmni sydd wedi'i drwyddedu’n briodol.

Mae'n bwysig nodi na allwch adael sSWEEE i'w gasglu ochr yn ochr a'ch deunyddiau
ailgylchadwy eraill a gasglwyd ar wahan oni bai eich bod wedi cytuno ar hyn yn
benodol gyda'ch casglwr gwastraff. Nid yw pob cwmni rheoli gwastraff yn casglu
ac yn ailgylchu sWEEE.

3.3.3. Danfon

Os mai anaml y mae gennych anghenion gwaredu sWEEE, efallai y bydd modd
mynd a'ch eitem i gynllun dychwelyd lleol mewn siop neu drefnu i fynd ag unrhyw
eitemau i'ch Canolfan Ailgylchu Gwastraff y Cartref (HWRC) leol neu leoliad danfon
neu ddychwelyd preifat a ganiateir a fydd yn derbyn eich sWEEE o'r gweithle.

Cyn i chifynd &'ch sWEEE i Ganolfan Ailgylchu Gwastraff y Cartref, gwiriwch
gyda'ch Awdurdod Lleol a allant dderbyn gwastraff masnachol o weithleoedd yn eu
Canolfannau Ailgylchu Gwastraff y Cartref.

Gall gweithleoedd ddefnyddio cynlluniau dychwelyd WEEE (Cyfarpar Trydanol ac
Electronig Gwastraff) mewn siopau os yw'r eitem wedi'i dosbarthu fel un "defnydd
deuol", sy'n golygu ei bod yn addas ar gyfer ei defnyddio mewn lleoliadau domestig
ac annomestig ill dau (e.e. tegell, sychwr gwallt, tostiwr, argraffydd a ddefnyddir
mewn llecliadau domestig ac annomestig). Rhaid i fanwerthwyr dderbyn sWEEE ar
sail un i un pan fydd cwsmer yn prynu eitem newydd sy'n cyflawni'r un
swyddogaeth. Mae hyn yn berthnasol waeth beth fo'r brand neu ble y prynwyd yr
hen eitem. Os yw'r eitem defnydd deuol yn fach iawn (llai na 25cm ar yr ochr hiraf)
yna gellir gollwng eitemau defnydd deuol heb brynu.

Cyn i chi gludo sWEEE eich gweithle i unrhyw fan danfon bydd angen i chi gofrestru
gyda Cyfoeth Naturiol Cymru (CNC) fel cludwr gwastraff — mae hyn yn syml ac yn
rhad ac am ddim i'w wneud. Gweler: Cyfoeth Naturiol Cymru / Cofrestru neu
adnewyddu fel cludwr, brocer neu ddeliwr gwastraff.



https://www.gov.uk/electricalwaste-producer-supplier-responsibilities/take-back-waste-in-store#:~:text=You%20must:%20*%20offer%20the%20in%2Dstore%20service,all%20kinds%20of%20electrical%20and%20electronic%20waste.
https://naturalresources.wales/permits-and-permissions/waste-permitting/register-as-a-waste-carrier-broker-or-dealer/?lang=cy
https://naturalresources.wales/permits-and-permissions/waste-permitting/register-as-a-waste-carrier-broker-or-dealer/?lang=cy

Mae hyn yn cynnwys Pecyn Adnoddau Cyfathrebu sydd & gwybodaeth am sut i ddefnyddio'r
amrywiol asedau sydd ar gaeli bob gweithle

Ffynhonnell y logo: Material Matters: Ymgyrch ailgylchu eitemau trydanol

Gwybodaeth am reoli e-wastraff busnes a ddarparwyd gan Material Focus, gan
gynnwys sut i ddod o hyd i bwynt danfon ar gyfer gwastraff electronig eich busnes
yn safleoedd eich awdurdod lleol neu ddod o hyd i Gyfleuster Trin Awdurdodedig
Cymeradwy (AATF) sydd wedi'i gymeradwyo i ailgylchu gwastraff electronig.
Gweler: E-wastraff busnes

Gwybodaeth am rwymedigaethau manwerthwyr a dosbarthwyr i gymryd offer
trydanol yn 6l. Gweler: Gwastraff trydanol: cyfrifoldebau manwerthwyr a
dosbarthwyr: Cymryd gwastraff yn 6l mewn siopau — GOV.UK



https://assets.ctfassets.net/n1zl2ighrxeq/4YiXo7jlYa2LplI41BA5TO/fc8961b418e98a09f398da694ba346ac/Caravan_Campsite_Holiday_Resources_Guide_Welsh_May_2025.pdf
https://www.materialfocus.org.uk/business-e-waste/
https://www.gov.uk/electricalwaste-producer-supplier-responsibilities/take-back-waste-in-store
https://www.gov.uk/electricalwaste-producer-supplier-responsibilities/take-back-waste-in-store

